
				এই পাতাটির মুদ্রণ সংশোধন করা প্রয়োজন। 
চিঠিপত্র k సి(t
এখানকার চেয়ে অনেক বেশি গরম— ফলে ফুলে গাছে পালায় মনোরম। সেখানে অনেকট। আমাদের ভারতবর্মের ভাব পাওয়া ঘবে। সেপ্টেম্বরের মাঝামাঝি সেখানে কাটিয়ে তারপরে হল্যাণ্ডে আমাদের নিমন্ত্রণ আছে । সেখানে প্রায় দু হস্ত কাটবে, তারপরে অক্টোবরের আরম্ভে প্যারিসে এসে এক হস্ত কাটিয়ে ৮ই অক্টোবরে জাহাজে চড়ে আমেরিকায় পাড়ি দিতে হবে । এবারে আমেরিকায় গিয়ে চেয়ে চিন্তে ভিক্ষে করে যেমন করে হোক শান্তিনিকেতনের জন্যে কিছু টক সংগ্ৰহ করতেই হবে । সেজন্যে কোমর বেঁধে চলেছি— নইলে কিছুতেই যেতে ইচ্ছে করটে না । এই বর্ষার দিনে আমার সেই উত্তরায়ণের
বারান্দায় কাটাবনের সামনে বসে মেঘের লীলা দেখবার জন্যে মন যে কতবার ব্যাকুল হয়েচে সে আর কি বলবো । কিন্তু একবার পিলেতে এসে যেমন তাশের ব্যামো ফেলে দিয়ে আয়ু বাড়িয়ে গেছি এবার তেমনি আমেরিকায় টাকার ভাবনা র্কাধ থেকে ঝেড়ে ফেলে দিয়ে গেলে আয়র কোঠায় আরো বছর কুড়ি সময় পাওয়া যাবে। দেখা যাক কপালে কি আছে ।
পশু দিন আমরা এখানকার যুদ্ধে উচ্ছিন্ন জায়গা দেখতে গিয়েছিলুম। কতদূর পর্যন্ত একেবারে মরুভূমি হয়ে গেছে । গ্রাম সহরের চিহ্ন নেই– জমিও ক্ষত বিক্ষত । কতদিনে যে এই সমস্ত জায়গা আবার সুস্থ হয়ে উঠবে তা বলতে পারিনে । কলকাতায় গিয়ে বুড়ি কেমন আছে লিখিসনি কেন ?
বাব|

	        এই পাতাটি অন্য কোনো ভাষায় উপলব্ধ নয়।

